
KICHIK BIZNESNI RIVOJLANTIRISH IQTISODIY 
KO‘RSATKICHLARINI PROGNOZLASH 
MODELLARINI QO‘LLASH
Ibragimova Gulchexra Toxirovna
Fan va texnologiyalar universiteti
“Iqtisodiyot” kafedrasi dotsent v.b.

Annotatsiya: Maqolada Oʻzbekistonda kichik biznes va xususiy tadbirkorlikni rivojlantirishning dolzarb masalalari, shu 
jumladan kichik biznesning yalpi ichki mahsulot (YaIM)dagi ulushini prognozlash uchun iqtisodiy-matematik modellarning 
qoʻllanilishi muhokama qilinadi. Tadqiqotda kichik biznesning YaIMdagi ulushiga taʼsir etuvchi asosiy omillar — aholi 
bandligi, tijorat banklari tomonidan ajratilgan kreditlar miqdori va soliq imtiyozlaridan foydalangan tadbirkorlar soni 
regressiya tahlili va ekonometrik modellar yordamida oʻrganilgan.

Kalit soʻzlar: YaIMdagi kichik tadbirkorlik subyektlari, ekstrapolyatsiya metodi, kichik biznesda ekonometrik modellashtirish, 
kichik biznes va xususiy tadbirkorlik.
Abstract: This article discusses the current issues of small business and private entrepreneurship development in 
Uzbekistan, including the application of economic and mathematical models for forecasting the share of small business in 
the gross domestic product (GDP). The study examines the main factors influencing the share of small business in GDP 
using regression analysis and econometric models — employment, the volume of loans allocated by commercial banks, 
and the number of entrepreneurs who utilized tax benefits.

Key words: Small business entities in GDP, extrapolation method, econometric modeling in small business, small business 
and private entrepreneurship.
Аннотация: В статье рассматриваются актуальные вопросы развития малого бизнеса и частного 
предпринимательства в Узбекистане, в том числе применение экономико-математических моделей для 
прогнозирования доли малого бизнеса в валовом внутреннем продукте (ВВП). В исследовании с помощью 
регрессионного анализа и эконометрических моделей изучены основные факторы, влияющие на долю малого 
бизнеса в ВВП: занятость населения, объём кредитов, выдаваемых коммерческими банками, и количество 
предпринимателей, пользующихся налоговыми льготами.

Ключевые слова: Субъекты малого предпринимательства в ВВП, метод экстраполяции, эконометрическое 
моделирование в малом бизнесе, малый бизнес и частное предпринимательство.

K I R I S H
Oʻzbekistonda barqaror iqtisodiy oʻsishga erishishda kichik biznes va xususiy tadbirkorlikni rivojlantirish, 

tadbirkorlik uchun qulay ishbilarmonlik muhitini yaratish bugungi kunning dolzarb masalalaridan biri hisoblanadi. 
Shunday ekan, kichik biznesning mamlakat YaIMdagi ulushini matematik modellarni qoʻllash orqali, ishonchli 
va ta’sir etuvchi omillarni hisobga olgan holda, optimal darajada toʻgʻri prognozlash muhim ahamiyat kasb 
etadi. Mazkur maqolada prognozlashning nazariy asoslari va usullari, kichik biznesning YaIMdagi ulushiga 
ta’sir qiluvchi omillarning regressiya tahlili amalga oshirilgan hamda ekonometrik modellar orqali prognozlash 
tartibi koʻrib chiqilgan.

Bugungi kunda mamlakat YaIMda kichik tadbirkorlik subyektlari ulushining qay darajada bo‘lishi — 
ularda band bo‘lgan aholining salmog‘i, tijorat banklari tomonidan ajratilayotgan kreditlar miqdori va soliq 
imtiyozlaridan foydalanayotgan kichik biznes subyektlari soniga bevosita bog‘liq. Shuni hisobga olgan holda, 
ushbu ko‘rsatkichlarni matematik usullardan foydalangan holda istiqbol davrga mo‘ljallangan ilmiy prognozlar 
ishlab chiqish zarurati bugungi kunning yana bir dolzarb masalasidir.

Prognozlashtirish — boshqarishning iqtisodiy usullaridan biri boʻlib, iqtisodiy tizimning kelgusidagi holatini 
aniqlab beruvchi rejalar ishlab chiqish va ularni amalga oshirish yoʻllari, usullari va vositalari yig‘indisidir1. 
Prognozlash — oʻrganilayotgan ob’ektning turiga ko‘ra iqtisodiy, ilmiy-texnikaviy, resurs-tabiiy, demografik va 

1	  Abdullaev X., Jo‘raev A. Soliqlarni prognoz qilish. – T.: TMI, 2015. 241-b

ijtimoiy turlarga boʻlinadi2. Prognozlash sohasi boʻyicha esa ijtimoiy prognozlash, iqtisodiy prognozlash va ilmiy-
texnikaviy prognozlash turlarga ajratiladi3.

M A V Z U G A  O I D  A D A B I Y O T L A R  S H A R H I
Iqtisodiy faollikni ta’minlashda kichik biznes va xususiy tadbirkorlikning o‘rni xorijiy iqtisodchi olimlar — Y. 

Shumpeter, P. Druker, R. Foster, V. Sekerin, I. Balabanov, R. Fatxuddinov, Y. Rubina, V. Rube, N. Siropolis, S. 
Smirnov, P. Rouz, S. Valdaysev4 va boshqalarning ilmiy tadqiqot ishlarida o‘z aksini topgan.

T A D Q I Q O T  M E T O D O L O G I YA S I
Ma’lumotlarni olish va qayta ishlash usullaridan kelib chiqib, prognozlashtirish — ekstrapolyatsiya 

metodi, qiyoslash metodi va statistik metodlarga bo‘linadi. Bashoratlash ob’ektining miqyosiga qarab iqtisodiy 
bashoratlar alohida korxona va tashkilotlar (mikrodarajada) prognozidan tortib mamlakat (makrodaraja) va 
tarmoqlar rivojlanishining prognozlari hamda dunyo miqyosidagi qonuniyatlarni (global daraja) o‘z ichiga olgan 
holatda amalga oshiriladi5.

Bashoratlash davrining davomiyligiga qarab quyidagi guruhlarga boʻlinadi:
- tezkor bashoratlar — bir oygacha;
- qisqa muddatli bashoratlar — bir yilgacha;
- oʻrta muddatli bashoratlar — besh yilgacha;
- uzoq muddatli bashoratlar — oʻn besh yildan yuqori.

T A H L I L  V A  N A T I J A L A R
Ekonometrika — iqtisodiy jarayonlarning miqdoriy tomonlarini iqtisodiyot nazariyasi, tahlili, statistika 

va matematik-statistikaning usullari asosida talqin qilishning nazariy natijalar to‘plami, usullari va yo‘llarini 
birlashtiruvchi fandir6. “Ekonometrika” so‘zi — “ekonomika” va “metrika” (o‘lchov) so‘zlaridan kelib chiqqan 
bo‘lib, u Nobel mukofoti sovrindori, Norvegiya iqtisodchi olimi R. Frish tomonidan kiritilgan7. Ekonometrikada 
ehtimollar nazariyasi va matematik statistikada o‘rganiladigan korrelyatsion va regressiya tahlili, davriy qatorlar 
tahlili, bir jinsli tenglamalar tizimi hamda boshqa usullar qo‘llaniladi.

Ekonometrikaning asosida iqtisodiy modellar yotadi. Bu modellar iqtisodiy jarayonlarni bashoratlash, tahlil 
qilishda ilmiy tadqiqotlar olib borish uchun xizmat qiladi. Ushbu maqolada respublikamiz va xorijiy mamlakatlar 
iqtisodchi olimlarining iqtisodiy ko‘rsatkichlarni matematik modellar orqali prognozlashtirishga bag‘ishlangan 
ilmiy asarlari o‘rganilgan.

Mamlakat YaIMda kichik tadbirkorlik subyektlari ulushining o‘sishiga ta’sir etuvchi omillar — ularda band 
bo‘lgan aholining salmog‘i, tijorat banklari tomonidan ajratilayotgan kreditlar miqdori va soliq imtiyozlaridan 
foydalanayotgan kichik biznes subyektlari sonining regressiya tahlili hamda YaIMda kichik tadbirkorlik subyektlari 
salmog‘ini kelgusi besh yilga ekonometrik modellar orqali ilmiy prognozi amalga oshirilgan.

Ekonometrik modellar orqali regressiya tahlili asosida kichik tadbirkorlik subyektlarining YaIMdagi ulushini 
prognozlash amalga oshiriladi. Ma’lumotlarni tahlil qilishda regressiya tahlili eng keng tarqalgan usullardan biri 
hisoblanadi. Tushumlarni tahlil qilish va prognozlashda sonli ma’lumotlar bilan juda ko‘p ish ko‘riladi va turli 
kattaliklar orasidagi bog‘liqlikni kuzatish, tahlil qilish zaruriyati tug‘iladi.

Berilgan son qiymatlarni tahlil qilishda erkli o‘zgaruvchi (X) va erksiz (Y) o‘zgaruvchilar qaraladi. 
Regressiya tahlili ana shu o‘zgaruvchilar qiymatlarining o‘zgarishini tushuntirib beradi. Regressiya tenglamasi 
— bu o‘zgaruvchilar orasidagi statistik bog‘lanish formulasi. Agar bu formula chiziqli bo‘lsa, chiziqli regressiya 
to‘g‘risida so‘z yuritiladi. Ikki o‘zgaruvchi orasidagi statistik bog‘lanish formulasi juft regressiya deyiladi, bir 
nechta o‘zgaruvchilar orasidagi bog‘lanish esa ko‘p omilli regressiya deyiladi.

Korrelyatsion tahlilning ikkinchi vazifasi — hodisalar (o‘zgaruvchilar) o‘rtasidagi bog‘lanish zichligini 
aniqlashdan iboratdir. Bu korrelyatsion indeksi R≤1R \leq 1R≤1 va chiziqli korrelyatsion koeffitsient r≤1r \leq 
1r≤1 larning sonli qiymatlarini hisoblash yo‘li bilan tekshiriladi. Agar R=1R = 1R=1 (r=1r = 1r=1) bo‘lsa, unda 
o‘rganilayotgan omillar o‘rtasida funksional bog‘lanish mavjud bo‘ladi. Agar R=0R = 0R=0 (r=0r = 0r=0) bo‘lsa, 
bu holda omillar o‘zaro bog‘lanmagan bo‘ladi.

2	  Abduganieva G.K., Bababekova N.B. Prognozirovanie nalogov. – T.: Tafakkur-Bo‘stoni, 2018. 224-c
3	  Doschanova N.P. Soliq statistikasi va prognozi. O‘quv qo‘llanma. – T.: Ren-Poligraf, 2019. – 216 b.
4	  Шумпетер Й. Теория экономического развития.  –  М.: Прогресс, 1982; 
5	  Файзуллаев Ё.Ш., Азизова И.А.. Бюджетни ўрта муддатли режалаштириш. – Т.: Молия вазирлиги, 2020. - 152 б.
6	  Ҳабибуллаев И. Иқтисодий математик усуллар ва моделлар. Ўқув қўлланма. – Т.: Солиқ академияси, 2019. -101 б.
7	  Насритдинов Г. Эконометрика. Ўқув қўлланма. – Т.: «IQTISOD_MOLIYA», 2018. – 252 б

Bog‘lanish zichligi RRR va rrr larning sonli qiymatlari bo‘yicha baholashda quyidagi shartli tasniflash 
qo‘llaniladi:

0,1 dan 0,3 gacha — kuchsiz bog‘lanish;
0,3 – 0,65 — o‘rtacha zich bog‘lanish;
0,65 – 0,80 — o‘rtachadan zichroq bog‘lanish;
0,80 – 0,99 — zich bog‘lanish.
Korrelyatsion indeks RRR — juftli omillar o‘rtasidagi bog‘lanish zichligini baholashda qo‘llaniladi. Chiziqli 

bog‘lanishlar zichligini aniqlashda korrelyatsiya koeffitsientidan foydalanish mumkin. Korrelyatsiya koeffitsienti 
rrr ning manfiy qiymati hodisalar o‘rtasida teskari bog‘lanish mavjud ekanligidan dalolat beradi.

Milliy statistika qo‘mitasi va Davlat soliq qo‘mitasining ma’lumotlari asosida kichik biznes va xususiy 
tadbirkorlikning mamlakat YaIMdagi ulushi natijaviy omilga (Y), bir qancha ta’sir etuvchi omillarning (X₁, X₂, X₃) 
regressiya tahlili ko‘rib chiqiladi. Buning uchun quyidagi jadval ma’lumotlari asosida amalga oshiriladi (1-jadval).

1-jadval. Kichik biznes subyektlarining mamlakat YaIMdagi ulushiga ta’sir etuvchi omillar tahlili 8

Yillar 
Kichik biznesning 

YaIMdagi ulushi (%)

Kichik biznesda 
aholi bandligi ulushi 

(%)

Kichik biznesga 
ajratilgan kreditlar 

miqdori (mlrd so‘m)

Soliq imtiyozlaridan 
foydalangan kichik 
biznes subyektlari 

soni (ming)
Y X1 X2 X3

2021 52,5 74,3 2690 24,9
2022 54 75,1 4041 28,2
2023 54,6 75,6 5346 32,4
2024 55,8 76,7 6958 36,5
2025 57,0 77,6 9158 32,1
2026 59,7 77,9 12112 34,1
2027 66,8 78 15870 36,2

1-jadval ma’lumotlari tahlilida (Y) — natijaviy omil sifatida kichik biznes va xususiy tadbirkorlikning YaIMdagi 
ulushi olindi. Ta’sir etuvchi omillar sifatida: kichik biznesda aholi bandligi ulushi (X₁), kichik biznesga ajratilgan 
kreditlar miqdori (X₂) va soliq imtiyozlaridan foydalangan kichik biznes subyektlari soni (X₃) qabul qilindi. Jadval 
ma’lumotlari Microsoft Excel dasturi yordamida qayta ishlanishi asosida quyidagi regressiya tahlili natijalariga 
erishildi (2-jadval).

2-jadval. Dastlabki regressiya tahlili natijalari
Ko‘rsatkichlar Qiymatlar

Ko‘plik -R  0,994589577

R-kvadrat 0,989208426

Normalangan R-kvadrat 0,978416852

Standart xato 0,234051459

Kuzatuvlar soni 7

O‘zgaruvchilar Koeffitsientlar Standart xato t-statistika

Y-kesishgan joy -6,113372771 13,96564482 -0,437743681

X1 - o‘zgaruvchan 0,752912109 0,195579405 3,849649245

X2 - o‘zgaruvchan 1,19E-05 5,22425E-05 0,227784164

X3 - o‘zgaruvchan 0,114378631 0,039964015 2,862040507

2-jadvaldagi olingan tahlil natijalardagi koeffitsiyent miqdorlaridan ko‘rinib turibdiki, kichik biznesda aholi 
bandligi ulushining 1 foizga oshishi, boshqa omillar o‘zgarmaganda, kichik biznesning YaIMdagi ulushining 
o‘rtacha 0,75 foizga oshishiga; kichik biznesga berilgan kreditlar miqdorining 1 mlrd so‘mga oshishi — kichik 
biznesning YaIMdagi ulushining o‘rtacha 1,19 foizga oshishiga; soliq imtiyozlaridan foydalangan kichik biznes 
subyektlari sonining 1000 taga oshishi esa ushbu ulushning o‘rtacha 0,11 foizga ko‘payishiga olib keladi.

8	 Manba: Milliy statistika qo‘mitasi va Davlat soliq qo‘mitasi ma’lumotlari asosida muallif tomonidan hisoblandi va tuzildi.

Hisoblangan R2=0,989R^2 = 0,989R2=0,989; Fhisob=91,664F_{\text{hisob}} = 91,664Fhisob​=91,664; 
ϕjadval=0,001\phi_{\text{jadval}} = 0,001ϕjadval​=0,001 mezonlar qonuniyatining X=(X1,X2,X3)X = (X₁, X₂, 
X₃)X=(X1​,X2​,X3​) omil ko‘rsatkichlar majmuasi orqali haqqoniy va ishonchli ifodalanganini ko‘rsatadi. Fisher 
mezonining hisobiy va jadval qiymati α – regressiya xatoligini baholashda asos bo‘lib xizmat qiladi.

Kichik biznesning YaIMdagi ulushiga ta’sir etuvchi omillarning har birini alohida yakka holda tahlil etganda, 
qolgan omillar o‘zgarishsiz deb qaralganda, eng katta ta’sir etuvchi omil sifatida kichik biznesdagi aholi 
bandligi va berilgan kreditlar miqdori aniqlanmoqda. Bunda natijaviy omil bilan ta’sir etuvchi omillar o‘rtasidagi 
korrelyatsion bog‘lanishni ifodalaydigan regressiya tenglamasini “Eng kichik kvadratlar” usulidan foydalanib 
quyidagicha ifodalash mumkin:

Demak, matematik model tahlilining ko‘rsatishicha, kichik biznesdagi aholi bandligi, berilgan kreditlar 
miqdori va soliq imtiyozlaridan foydalanayotgan kichik biznes subyektlari sonining oshishi — kichik biznesning 
YaIMdagi ulushini kamaytirmaydi, aksincha oshiradi.

O‘zbekistonda kichik biznes korxonalari mahsulot (xizmat) ishlab chiqarish hajmi va YaIMdagi ulushiga 
ta’sir etuvchi turli omillarning bog‘liqligi iqtisodchi olimlar tomonidan o‘z ilmiy ishlarida ekonometrik modellarga 
asosan tahlil qilingan. Xususan, kichik biznes korxonalari mahsulot (xizmat) ishlab chiqarish hajmiga ta’sir 
etuvchi omillar, ya’ni har ming kishiga to‘g‘ri keladigan investitsiya miqdori va kichik biznes korxonalari sonining 
o‘zaro bog‘liqligi regressiya tahliliga tortilgan.

Tahlil natijalariga ko‘ra, har ming kishi aholi soniga to‘g‘ri keladigan investitsiyalarning o‘rtacha hajmining 
1 foizga oshishi kichik biznes subyektlari tomonidan yaratiladigan tovar va xizmatlar hajmining 0,48 foizga 
oshishiga, hamda kichik biznes korxonalari sonining 1 foizga ko‘payishi esa ular tomonidan yaratiladigan tovar 
va xizmatlar hajmining 2 foizga oshishiga olib kelishi asoslangan.

Bundan tashqari, kichik tadbirkorlik subyektlarining YaIMdagi ulushining oshishiga ta’sir etuvchi omillar: 
kichik tadbirkorlik subyektlari soni, yagona soliq to‘lovi stavkasi va yagona soliq to‘lovining real narxlardagi 
hajmining o‘zaro bog‘liqligi regressiya tahliliga tortilgan. Tahlil natijalariga ko‘ra, YaST stavkasining o‘rtacha 1,0 
foizli punktga pasaytirilishi, YaIMda kichik tadbirkorlik subyektlari ulushining 0,85 foizga oshishiga olib kelishi 
asoslangan hamda YaIMda kichik tadbirkorlik subyektlari ulushi 2023-yilda 58,8 foizga teng bo‘lishi prognoz 
qilingan.

Shuningdek, kichik tadbirkorlik subyektlarining YaIMdagi ulushining oshishiga ta’sir etuvchi omillar — 
kichik biznesga ajratiladigan kreditlar va yo‘naltirilgan investitsiyalar, eksportdagi ulushi va kichik tadbirkorlik 
subyektlari sonining bog‘liqligi regressiya tahliliga tortilgan. Tahlil natijalariga ko‘ra, sohaga ajratiladigan 
kredit va investitsiyalar hajmining yillik 77,5 foizga, KBXT subyektlari sonining 21,8 foizga, beriladigan soliq 
imtiyozlarining esa 2,5 foizga oshirilgan taqdirda, prognoz ko‘rsatkichlariga erishish mumkinligi asoslangan.

Mamlakatimizda 2030-yilga borib YaIM hajmini 2 barobarga oshirish vazifasidan kelib chiqib, kichik 
biznesning mamlakat YaIMdagi ulushini istiqbol davrlar uchun prognozlash muhim rol o‘ynaydi. Shundan kelib 
chiqib, yuqorida keltirilgan (1-jadval) ma’lumotlar asosida kichik biznesning mamlakat YaIMdagi ulushini kelgusi 
davrlarga mo‘ljallangan bashorat senariylarini ishlab chiqamiz. Dastlab, kichik biznesning mamlakat YaIMdagi 
ulushining o‘zgarish dinamikasi grafigida to‘g‘ri chiziqli va polinomial trendlar tahlili ko‘rib chiqiladi (1-rasm).

1-rasm. Kichik biznesni yalpi ichki maxsulotdagi ulushi o‘zgarish dinamikasi grafigi va unga nisbatan chizilgan 
trend chizig‘lari9 

9	  Kompyuter dasturi yordamida muallif tomonidan hisoblandi va tuzildi

Yuqoridagi 1-rasmdagi grafikka nisbatan chizilgan ikkita trenddan, yuqori determinatsiya koeffitsiyentiga 
ega bo‘lgani — polinomial trend (R² = 0,988) va (R² = 0,938) koeffitsiyentga ega bo‘lgani — to‘g‘ri chiziqli trend 
hisoblanadi va bu quyidagi formula orqali izohlanadi:

Bu yerda: YYY – kichik biznesning YaIMdagi ulushi; xxx – tahlil etilayotgan davr.
Shundan kelib chiqib, biz ta’sir etuvchi omillarning bashorati asosida natijaviy o‘rta muddatli bashorat 

ko‘rsatkichini topamiz. Ushbu bashorat ikki xil variantda aniqlandi: birinchi variant ssenariysida o‘zgarish 
tendensiyasiga asoslanib chizilgan grafikka nisbatan, berilgan polinomial trend chizig‘ining eng yuqori 
determinatsiya koeffitsiyentiga ega bo‘lgan regressiya tenglamasiga asoslanib topilgan bashorat ko‘rsatkichlari; 
ikkinchi variant ssenariysida esa muqobil ravishda chizilgan to‘g‘ri chiziqli trend chizig‘ining regressiya 
tenglamasi asosida hisoblab chiqilgan bashorat ko‘rsatkichlari keltirilgan (3-jadval).

3-jadval. Kichik biznesning YaIMdagi ulushini 2021–2024-yillar davriga mo‘ljallangan bashorat ko‘rsatkichlari 
ssenariylari 10

Yillar
Kichik biznes ulushi (%)

1-senariy varianti 2-senariy variant

2021 56,9 55,8

2022 56,8 57,0

2023 56,4 59,7

2024 55,2 66,8

Jadval ma’lumotlaridan ko‘rinib turibdiki, ta’sir etuvchi asosiy omillardan biri bo‘lgan kichik biznesda aholi 
bandligining oshirilishi yoki kredit miqdorining ko‘paytirilishi natijasida kichik biznesning YaIMdagi ulushi 2021-
yilda 1-senariyda 56,9 foizni tashkil etsa, 2-senariy variantida 58,1 foizni tashkil etmoqda.

Demak, birinchi variantdagi o‘sish sur’atlariga nisbatan ikkinchi senariy variantida o‘sish sur’atlari ancha 
yuqori. Bundan kelib chiqib, ikkinchi senariy — progressiv variant, birinchi senariy esa — pessimistik variant 
deb hisoblash mumkin (2-rasm).

2-rasm. Kichik biznesning YaIMdagi ulushini o‘rta muddatli davrga ishlab chiqilgan prognoz ko‘rsatkichlari (%)

2-rasmda ko‘rinib turibdiki, 2-variant bashorat ssenariysida kichik biznesning YaIMdagi ulushi yuqori o‘sish 
tendensiyasiga ega bo‘lib, 1-variant bashorat ssenariysida esa pasayish sur’atiga egadir. Ya’ni, 2-variant 
ssenariysida 2020-yil bashorat ko‘rsatkichlariga ko‘ra kichik biznesning YaIMdagi ulushi 58,1 foizni tashkil 
etgan bo‘lsa, bu ko‘rsatkich 2024-yilga kelib 60,9 foizni tashkil etishi prognoz qilinmoqda. Buni har ikki variant 
ssenariylari bo‘yicha o‘tgan chiziqlarning orasidagi farqni ifodalovchi o‘zgarish oralig‘i — “koridor” ham ko‘rsatib 
turibdi.

10	  Kompyuter dasturi yordamida muallif tomonidan hisoblandi va tuzildi

Ushbu fikr-mulohazalardan kelib chiqib, biz ikkinchi variant ssenariysini inersion, optimistik variant sifatida, 
birinchi variant ssenariysini esa pessimistik variant deb baholashimiz mumkin.

Kichik biznesda aholi bandligi ulushining o‘rtacha qiymati (𝑋₁) 1 foizga ortganida, kichik biznesning 
YaIMdagi ulushi (𝑌̃) o‘rtacha 1,038 foizga oshishi; kichik biznesga ajratilgan kreditlar miqdori (𝑋₂) 1 mlrd so‘mga 
ortganida, 𝑌̃ o‘rtacha 1,73 foizga oshishi; soliq imtiyozlaridan foydalangan kichik biznes subyektlari soni (𝑋₃) 1 
mingtaga ortganida esa, 𝑌̃ o‘rtacha 0,063 foizga oshishi kuzatiladi.

Kichik biznesni rivojlantirishning iqtisodiy ko‘rsatkichlarini matematik modellar orqali prognoz qilish bo‘yicha 
amalga oshirilgan tadqiqotlarimiz natijasida quyidagi xulosalar shakllantirildi:

iqtisodiy ko‘rsatkichlarni matematik modellar orqali tahlil qilishda, unga ta’sir etuvchi asosiy omillarni aniq 
belgilash va ular o‘rtasidagi bog‘liqlik darajasini aniqlab regressiya tahlillarini amalga oshirish zarur;

kichik tadbirkorlik subyektlariga berilgan soliq imtiyozlari miqdorini, ulardan foydalanganlar soni bilan birga 
inobatga olgan holda prognoz qilinishi — mamlakatda investitsion muhitning rivojlanishiga ijobiy ta’sir ko‘rsatadi;

kichik biznesni rivojlantirishning iqtisodiy ko‘rsatkichlarini prognozlashda ilmiy asoslangan va jahonning 
rivojlangan davlatlari amaliyotida qo‘llaniladigan usullarga asoslangan yagona metodikani ishlab chiqish zarur;

iqtisodiy ko‘rsatkichlarni statistik ma’lumotlar asosida tahlil qilishda, natijaga ta’sir etuvchi omillar soni 
qancha ko‘p bo‘lsa, kelgusi davr uchun prognoz ko‘rsatkichlarining aniqligi shuncha yuqori bo‘ladi;

regressiya modellar orqali prognozlash — eng keng tarqalgan usullardan biri hisoblanadi va aniq natijaga 
erishish uchun ko‘p yillik ma’lumotlardan foydalanish maqsadga muvofiqdir;

ekonometrik tahlillar natijasida aniqlanishicha, kichik biznesda band bo‘lgan aholi sonining oshishi, 
ajratilayotgan kreditlar hajmining ko‘payishi va soliq imtiyozlari ko‘lamining kengaytirilishi kichik biznesning 
YaIMdagi ulushini va soliq tushumlarini kamaytirmaydi, aksincha, iqtisodiy o‘sishni ta’minlaydi.

X U L O S A  V A  T A K L I F L A R
O‘zbekistonda kichik biznes va xususiy tadbirkorlikni rivojlantirish mamlakat iqtisodiyotining barqaror 

o‘sishi, aholi bandligini ta’minlash va soliq bazasini kengaytirishning muhim omillaridan biri hisoblanadi. 
Ushbu tadqiqot davomida kichik biznes subyektlarining YaIMdagi ulushiga ta’sir etuvchi omillar — aholi 
bandligi, ajratilgan kreditlar hajmi hamda soliq imtiyozlaridan foydalanuvchi subyektlar soni kabi ko‘rsatkichlar 
regressiya va ekonometrik modellar asosida tahlil qilindi. Amalga oshirilgan tahlillar kichik biznesda aholi 
bandligi ulushining 1 foizga oshishi natijaviy omil — YaIMdagi ulushning o‘rtacha 0,75 foizga ortishiga, kreditlar 
hajmining 1 mlrd so‘mga oshishi 1,19 foizlik o‘sishga, soliq imtiyozidan foydalanuvchi subyektlar sonining 1000 
taga ortishi esa 0,11 foizli o‘sishga olib kelishini ko‘rsatdi. Bu esa, kichik biznesni qo‘llab-quvvatlash bo‘yicha 
davlat siyosatining iqtisodiy samaradorligini aniq ko‘rsatib beradi. Tahlillarga asoslangan holda quyidagilar taklif 
etiladi: kichik biznesga oid iqtisodiy ko‘rsatkichlarni bashorat qilishda ilmiy asoslangan ekonometrik modellarni 
keng joriy etish va ular asosida strategik qarorlar qabul qilish; aholi bandligini oshirish bo‘yicha ixtisoslashgan 
mehnat resurslarini rivojlantirish va yangi ish o‘rinlari yaratishni qo‘llab-quvvatlash; tijorat banklari tomonidan 
ajratilayotgan kredit hajmini ko‘paytirish va ulardan foydalanish imkoniyatlarini yengillashtirish; soliq imtiyozlari 
miqdori va ulardan foydalanish samaradorligini baholovchi monitoring tizimini joriy etish; statistik ma’lumotlarni 
aniq va to‘liq yig‘ish uchun raqamli texnologiyalar asosida monitoring va tahlil tizimlarini kengaytirish; shuningdek, 
kichik biznes subyektlarining YaIMdagi ulushini prognozlashda o‘zgaruvchilar o‘rtasidagi o‘zaro bog‘liqlikni 
hisobga oluvchi kompleks modellardan foydalanish lozim. Umuman olganda, tadqiqot natijalari kichik biznesni 
iqtisodiy ko‘rsatkichlar asosida ilmiy prognozlash imkonini beradi va bu esa kelgusida samarali davlat siyosatini 
shakllantirish hamda iqtisodiy barqarorlikni ta’minlashda muhim amaliy ahamiyat kasb etadi.

